
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի №737-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ պաշտպանության նախարարություն
	08.02.2024թ.

	
	№ ՊՆ/510/1287

	Դիտողություններ և առաջարկություններ չունի:
	

	2. ՀՀ հակակոռուպցիոն կոմիտե
	09.02.2024թ.

	
	№ 18-1259-24

	Դիտողություններ և առաջարկություններ չունի:
	

	3. ՀՀ գլխավոր դատախազություն
	09.02.2024թ.

	
	№ 20/5-21-24

	Դիտողություններ և առաջարկություններ չունի:
	

	4. ՀՀ պետական եկամուտների կոմիտե
	09.02.2024թ.

	
	№ 01/3-4/8342-2024

	Դիտողություններ և առաջարկություններ չունի:
	

	5. ՀՀ քննչական կոմիտե
	09.02.2024թ.

	
	№ 01/22/41731-2024

	Դիտողություններ և առաջարկություններ չունի:
	

	6. ՀՀ ազգային անվտանգության ծառայություն
	13.02.2024թ.

	
	№ 11/291

	Դիտողություններ և առաջարկություններ չունի:
	

	7. ՀՀ վարչապետի աշխատակազմի քաղաքացիական ծառայության գրասենյակ
	13.02.2024թ.

	
	№ 11/291

	1. Նախագծի հիմնավորման մեջ նշվում է, որ մինչև «Պետական կառավարման համակարգի մարմինների մասին» օրենքում փոփոխություն և լրացում կատարելու մասին» 2022 թվականի դեկտեմբերի 23-ի ՀՕ-611-Ն օրենքի և ՀՀ վարչապետի 2023 թվականի մարտի 29-ի N 354-Լ որոշման ընդունումն ու ուժի մեջ մտնելը Պետական պահպանության ծառայությունը՝ գրասենյակի կարգավիճակով գտնվում էր Ազգային անվտանգության ծառայության կազմում և առաջնորդվում էր Կառավարության 2014 թվականի հուլիսի 3-ի N 737-Ն որոշման (այսուհետ՝ Որոշում) N 1 հավելվածի «Ազգային անվտանգության ծառայություն» և «Ընդհանուր մասնագիտություններ» բաժնում սահմանված պաշտոնային դրույքաչափերի հաշվարկման գործակիցներով։ 

Վերը ներկայացված հիմնավորման կապակցությամբ հարկ է նկատել, որ Որոշման  N 1 հավելվածի «Ազգային անվտանգության ծառայություն» բաժնի ներքո սահմանված պաշտոններից Նախագծում միայն նախատեսված է բժշկի և բուժքրոջ պաշտոնները՝ համապատասխան գործակիցներով, որի կապակցությամբ դիտողություններ և առաջարկություններ չկան:

Որոշման «Ընդհանուր մասնագիտություններ» բաժնում նախատեսված  պաշտոնները վերաբերելի են բոլոր պետական մարմիններին, այդ թվում՝ Պետական պահպանության ծառայությանը, հետևաբար այդ պաշտոնները նոր բաժնում նախատեսելու անհրաժեշտություն չկա։

Հիմնավորման մեջ նշվում է նաև, որ Ծառայության կառուցվածքային ստորաբաժանումների  հիմնական խնդիրների և գործառույթների իրականացման գործում օժանդակելու համար նախատեսվում է որոշ պաշտոններ համալրել քաղաքացիական աշխատանք կատարող անձանցով և այդ մոտեցումը պայմանավորված է որոշակի ոլորտում մասնագիտական փորձ ունեցող անձանց զինվորական ծառայության անցնելու համար օրենսդրությամբ սահմանված պահանջներին չբավարարելու պատճառով զինվորական ծառայության ընդունելու անհնարինությամբ, մեկ այլ դեպքում էլ՝ նախատեսվում է այդ պաշտոնները համալրել տվյալ բնագավառում մեծ փորձ ունեցող և երկարամյա ծառայության կենսաթոշակի անցած նախկին զինծառայողներով: Այս առումով առաջարկում ենք հիմնավորման մեջ մանրամասն նկարագրել համապատասխան պաշտոնների անվանումները և գործառույթները, որից հետո հնարավոր կլինի այդ առաջարկությունների վերաբերյալ կարծիք հայտնել: Հիմնավորման կարիք ունեն համապատասխան բաժնում մի շարք պաշտոնների նախատեսումը, այդ թվում՝ դասախոս, ավագ դասախոս, ավագ մասնագետ, գլխավոր մասնագետ և այլն: Միաժամանակ, պետք է հաշվի առնել հետևյալը. եթե Նախագծով առաջարկվող համանուն պաշտոնները առկա են այլ պետական մարմինների համար նախատեսված բաժիններում, ապա անհրաժեշտ է հաշվի առնել այդ պաշտոնների համար Որոշմամբ սահմանված գործակիցները: 
	Ընդունվել է
Հիմնավորումը լրամշակվել է, նախագիծը խմբագրվել է 

	2. Նախագծի 1-ին կետով նախատեսվում է նաև Որոշման նոր լրացվող բաժնում 63․1-ին կետով սահմանել «մամուլի պատասխանատու»-ի պաշտոն՝ որպես Պետական պահպանության ծառայությունում քաղաքացիական աշխատանք կատարող անձի պաշտոն։ Նախագծի հիմնավորման մեջ, որպես ներկայացված առաջարկության հիմնավորում, նշվում է, որ Ծառայությունում անհրաժեշտ է մամուլի քարտուղար կամ հանրային կապերի մասնագետ, ով ԶԼՄ-ների հետ փոխգործակցությունից բացի կվարի Ծառայության պաշտոնական կայքէջը և պաշտոնական էջերը սոցիալական ցանցերում։ 

Այս առումով էլ պետք է նշել, որ հանրային իշխանության մարմիններում «մամուլի քարտուղար»-ի պաշտոնը նախատեսված է որպես հանրային (հայեցողական) պաշտոն և ընդգրկված է «Հանրային ծառայության մասին» օրենքի 8-րդ հոդվածով սահմանված հայեցողական պաշտոնների ցանկում։ Բացի այդ, «Կառավարչական իրավահարաբերությունների կարգավորման մասին» օրենքով  ենթակա պետական մարմնի  կառուցվածքում նախատեսված  չէ մամուլի քարտուղարի պաշտոն, որով պայմանավորված «Հանրային ծառայության մասին» օրենքի 8-րդ հոդվածում Վարչապետին ենթակա պետական մարմինների, այդ թվում՝ Ազգային անվտանգության ծառայության, Պետական պահպանության ծառայության ղեկավարի մամուլի քարտուղարի պաշտոններ նախատեսված չեն: Հարկ է նշել նաև, որ «Հանրային ծառայության մասին» օրենքի 8-րդ հոդվածի  11-րդ մասի համաձայն՝ այն մարմիններում, որտեղ սահմանված չէ մամուլի քարտուղարի պաշտոն, և առկա չէ հասարակայնության հետ կապերի ստորաբաժանում, մամուլի քարտուղարի պարտականությունների կատարումը մարմնի ղեկավարի հրամանով կարող է վերապահվել մարմնի ղեկավարի օգնականին: Հավելենք նաև, որ Նախագծում և հիմնավորման մեջ նշված պաշտոնը ներկայացված  է տարբեր անվանումներով` մամուլի պատասխանատու և մամուլի քարտուղար կամ հանրային կապերի պատասխանատու։

Վերոգրյալից հետևում է, որ Պետական պահպանության ծառայությունում «մամուլի քարտուղար»-ի պաշտոն նախատեսելու վերաբերյալ կարգավորումը դուրս է Որոշման կարգավորման առարկայի շրջանակներից։
	Ընդունվել է



	3. Ինչ վերաբերում է Նախագծով առաջարկվող տեղեկատվական շտեմարանների ադմինիստրատորի և տեղեկատվական տեխնոլոգիաների պատասխանատուի պաշտոններին, ապա այս առումով էլ պետք է նշել, որ համապատասխան պաշտոնները նախատեսված են միայն Պետական եկամուտների կոմիտեում և սոցիալական ոլորտում, որտեղ համապատասխան մասնագետները պատասխանատու են անձնավորված հաշվառման տեղեկատվական բազայի շահագործման և սպասարկման համար: Հետևաբար «Պետական պահպանության ծառայություն» բաժնում այդ պաշտոնները չեն կարող նախատեսվել, սակայն մարմինը կարող է կիրառել «Ընդհանուր մասնագիտութուններ» բաժնում նախատեսված տեղեկատվական տեխնոլոգիաների համակարգողի, համակարգչային ցանցերի ադմինիստրատորի պաշտոնները:
	Ընդունվել է


	8. ՀՀ ֆինանսների նախարարություն
	16.02.2024թ.

	
	№ 01/34-1/3358-2024

	Նախագծով նախատեսվում է ՀՀ կառավարության 03.07.2014թ. N 737-Ն որոշման N 1 հավելվածը լրացնել նոր՝ «Պետական պահպանության ծառայություն» բաժնով, որն իր մեջ կներառի ինչպես այլ գերատեսչական բաժիններում սահմանված, այնպես էլ նոր պաշտոններ և դրանց պաշտոնային դրույքաչափերի հաշվարկման գործակիցներ:

Միաժամանակ, համաձայն Նախագծին կից ներկայացված հիմնավորման՝ ՀՀ պետական պահպանության ծառայության (այսուհետ՝ Ծառայություն) կառուցվածքով պայմանավորված կազմավորվել են կառուցվածքային ստորաբաժանումներ և նախատեսվում է վերջիններս համալրել քաղաքացիական աշխատանք կատարող անձանցով:

Այդ կապակցությամբ հայտնում ենք, որ Նախագծի վերաբերյալ դիրքորոշում կարող ենք հայտնել Ծառայության կառուցվածքով պայմանավորված նոր ստորաբաժանումների թվաքանակների, պաշտոնների անվանացանկերի իրավական հիմքերի, ինչպես նաև նոր պաշտոնային խմբերում սահմանվող գործակիցների հաշվարկման համար կիրառված սկզբունքների և հաշվարկներով հիմնավորված ֆինանսական գնահատականի վերաբերյալ տեղեկատվության առկայության պարագայում:
Բացի այդ, բարձրացված հարցի վերաբերյալ անհրաժետ է ունենալ Վարչապետի աշխատակազմի Քաղաքացիական ծառայության գրասենյակի (այսուհետ՝ Գրասենյակ) դիրքորոշումը, նկատի ունենալով, որ «Քաղաքացիական ծառայության մասին» ՀՀ օրենքի 38-րդ հոդվածի 3-րդ կետի 4-րդ ենթակետի համաձայն Գրասենյակը մշակում է պետական մարմիններում աշխատանքի վարձատրության քաղաքականությունը:
	Ընդունվել է մասամբ
Նախագծով առաջարկվող պաշտոնները նախատեսվում է ընդգրկել Ծառայության հաստիքացուցակում միայն ՀՀ վարչապետի համապատասխան որոշման ընդունման դեպքում՝ Ծառայության հաստիքների առավելագույն թվաքանակի ավելացման ժամանակ: ՈՒստի նախագիծն ինքնին ֆինանսական հետևանքների չի հանգեցնում և բացակայում է ֆինանսական ազդեցության գնահատականի անհրաժեշտությունը:

Ծառայության հաստիքների առավելագույն թվաքանակի ավելացման նախագծի շրջանակներում կներկայացվի նաև ֆինանսական ազդեցության գնահատականը:
Ինչ վերաբերվում է նոր պաշտոնային խմբերում սահմանվող գործակիցների հաշվարկման համար կիրառված սկզբունքներին, ապա այդ մասով հիմնավորումը լրամշակվել է:


	9. ՀՀ աշխատանքի և սոցիալական հարցերի նախարարություն
	13.02.2024թ.

	
	№ ՆՄ/ԺՍ-1-3/4840-2024

	Ստորև ներկայացնում ենք հետևյալ առաջարկությունները.

1. վերանայել նախագծի 1-ին կետով լրացվող 63.13-րդ կետի համար նախատեսված գործակիցը և սահմանել 1.25 կամ ավելի բարձր գործակից՝ հաշվի առնելով, որ.

1.25-ից ցածր գործակիցները 83200 դրամ բազային աշխատավարձով («Հայաստանի Հանրապետության 2024 թվականի պետական բյուջեի մասին» օրենքի 7-րդ հոդվածի 3-րդ մասի համաձայն՝ 2024 թվականին պետական պաշտոն և պետական ծառայության պաշտոն զբաղեցնող անձանց բազային աշխատավարձի չափը կազմում է 83200 դրամ) բազմապատկելու պարագայում ստացվում է պաշտոնային դրույքաչափ, որից աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները պահելու դեպքում կստացվի օրենքով սահմանված նվազագույն ամսական աշխատավարձից, այն է՝ 75000 դրամից («Նվազագույն ամսական աշխատավարձի մասին» օրենքի 1-ին հոդված) ցածր աշխատավարձի չափ, նման պարագայում այն կհակասի ՀՀ Սահմանադրության 84-րդ հոդվածի 2-րդ մասին, ինչպես նաև՝ չի պահպանվի «Նվազագույն ամսական աշխատավարձի մասին» օրենքի 1-ին հոդվածով սահմանված նվազագույն աշխատավարձի չափը։

Հարկ է նկատի ունենալ նաև այն հանգամանքը, որ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի հավելվածներով սահմանված նվազագույն գործակիցը 1.25-ն է (83200 դրամով բազմապատկելու արդյունքում ստացվում է 104000 դրամ, որից աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները պահելու դեպքում ստացվում է 75000 դրամ)։ 

Ինչ վերաբերում է այն հանգամանքին, որ ՀՀ կառավարության 2014 թվականի հուլիսի 3-ի N 737-Ն որոշման (այսուհետև՝ Որոշում) գործող կարգավորումներով առկա են 1.25-ից ցածր գործակիցներ, ապա հարկ է նկատել, որ այդ գործակիցների համար նախատեսված է Որոշման 4-րդ կետի 1-ին ենթակետով կարգավորում առ այն, որ պետական իշխանության մարմինների ղեկավարներն ապահովեն, որ քաղաքացիական աշխատանք կատարող և տեխնիկական սպասարկում իրականացնող անձանց պաշտոնային դրույքաչափերը` հարկերը, սոցիալական կամ օրենքով սահմանված պարտադիր այլ վճարները վճարելուց հետո ցածր չլինեն օրենքով սահմանված նվազագույն ամսական աշխատավարձի չափից։ 

Այսինքն, փաստացի Որոշման հավելվածներում 1.25 գործակցից ցածր գործակից ունեցող պաշտոններ զբաղեցնող անձանց պետք է վճարվի 1.25 գործակցով հաշվարկված աշխատավարձին համարժեք աշխատավարձ, որպեսզի ապահովվի ինչպես Որոշման 4-րդ կետի 1-ին ենթակետով նախատեսված կարգավորման պահանջը, այնպես էլ՝ ՀՀ Սահմանադրության 84-րդ հոդվածի 2-րդ մասի, «Նվազագույն ամսական աշխատավարձի մասին» օրենքի 1-ին հոդվածի պահանջները։ Մյուս կողմից, այն հանգամանքը, որով ենթադրվում էր, որ Որոշման հավելվածների տարբեր խումբ աշխատողների համար աշխատավարձերի չափերը պետք է որոշակի մակարդակներով տարանջատվեն, Որոշման հավելվածների մինչև 1.25 գործակցով պաշտոնների դեպքում չի պահպանվում։

Ուստի, նման մոտեցումը չի խրախուսվում պահպանել և իրացնել նաև նախագծի 63.13-րդ կետով առաջարկվող նոր պաշտոնի դեպքում։

Վերը նշվածով էլ պայմանավորված է նախագծի 1-ին կետով լրացվող 63.13-րդ կետի համար նախատեսված գործակիցը վերանայելու և առնվազն 1.25 կամ ավելի բարձր գործակից սահմանելու վերը նշված առաջարկությունը։
	Չի ընդունվել 
Հաշվի առնելով, որ պետական մարմիններում աշխատանքի վարձատրության քաղաքականությունը մշակում է Վարչապետի աշխատակազմի Քաղաքացիական ծառայության գրասենյակը (այսուհետ՝ Գրասենյակ), մեր դիրքորոշման հիմքում դրվել է սույն նախագծի շրջանակներում Գրասենյակի արված առաջարկությունն առ այն, որ եթե Նախագծով առաջարկվող համանուն պաշտոններն առկա են այլ պետական մարմինների համար նախատեսված բաժիններում, ապա անհրաժեշտ է հաշվի առնել այդ պաշտոնների համար Որոշմամբ սահմանված գործակիցները: 
Իսկ, այն պաշտոնների համար, որոնց գործակիցը ցածր է 1.25-ից (օր.՝ դեղագործ (1.20), բուժքույր 1.15) և այլն), կգործի Որոշման 4-րդ կետի 1-ին ենթակետի կարգավորում առ այն, որ պետական իշխանության մարմինների ղեկավարներն պետք է ապահովեն, որ քաղաքացիական աշխատանք կատարող և տեխնիկական սպասարկում իրականացնող անձանց պաշտոնային դրույքաչափերը` հարկերը, սոցիալական կամ օրենքով սահմանված պարտադիր այլ վճարները վճարելուց հետո ցածր չլինեն օրենքով սահմանված նվազագույն ամսական աշխատավարձի չափից։ 
Իսկ ինչ վերաբերում է Որոշման մեջ առկա 1.25-ից ցածր գործակիցներ ունեցող պաշտոնների գործակիցների վերանայման առաջարկին, ապա մեր գնագատմամբ, դա լայն քննարկման, և, անհրաժեշտության դեպքում, համակարգային վերանայման առարկա է, որը դուրս է Նախագծի շրջանակներից: 



	2. նախագծի 1-ին կետով լրացվող պաշտոնների անվանումներն առաջարկում ենք համեմատել ՀՀ էկոնոմիկայի նախարարի 19.09.2013 թ. N 872-Ն և 19.09.2013 թ. N 873-Ն հրամաններով հաստատված դասակարգիչներում համարժեք պաշտոնների անվանումների հետ և ըստ անհրաժեշտության փոփոխել նախագծի 1-ին կետի 2-րդ ենթակետով լրացվող պաշտոնների անվանումները։
	Ընդունվել է
Նոր սահմանվող պաշտոնների անվանումները համապատասխանեցվել են ՀՀ էկոնոմիկայի նախարարի 19.09.2013 թ. N 872-Ն և 19.09.2013 թ. N 873-Ն հրամաններով հաստատված դասակարգիչներում համարժեք պաշտոնների անվանումներին:

	10. ՀՀ ներքին գործերի նախարարություն
	09.02.2024թ.

	
	№ 43/6/18158-24

	Դիտողություններ և առաջարկություններ չունի:
	

	11. ՀՀ արդարադատության նախարարություն
	18.04.2024թ.

	
	№ 27.7/15157-2024

	«Հայաստանի Հանրապետության Կառավարության 2014 թվականի հուլիսի 3-ի N 737-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝

1. Նախագծի 1-ին կետով նախատեսվում է Հայաստանի Հանրապետության Կառավարության 2014 թվականի հուլիսի 3-ի N 737-Ն որոշման  N 1 հավելվածը լրացնել նոր բաժնով, որի կետերի համարները անհրաժեշտ է տեքստից բաժանել միջակետերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի կարգավորումը: 

	Ընդունվել է

	2. Նախագծի 1-ին կետի նոր բաժնով սահմանված 63.10-րդ կետում նշված «ավագ բուժքույր» ձևակերպումը անհրաժեշտ է համապատասխանեցնել «Բնակչության բժշկական օգնության և սպասարկման մասին» օրենքի 2-րդ հոդվածի կարգավորումներին:

	Չի ընդունվել

«Բնակչության բժշկական օգնության և սպասարկման մասին» օրենքի 2-րդ հոդվածը, սահմանելով «միջին բուժաշխատող» հասկացությունը, միևնույն ժամանակ 33-րդ հոդվածի 4-րդ մասի 2-րդ կետում միջին բուժաշխատողների կազմի մեջ մտնող դեղագործների համար (որոնց հասկացությունը սահմանված չէ) նախատեսել է շարունակական մասնագիտական զարգացման կազմակերպման գործընթացից բացառություն: Վերոգրյալից բխում է, որ «միջին բուժաշխատող» և «դեղագործ» հասկացությունների հարաբերակցությունը նման է ամբողջի և մասի հարաբերակցությանը, որտեղ ամբողջը կազմող որոշակի մասնագիտական գուծունեության «միջին բուժաշխատող» հավաքական անվանման մեջ, ի թիվս դեղագործի, կարող են ընդգրկվել նաև կոնկրետ մասնագիտական գուծունեություն իրակաանցնող այլ անձինք:

Մեր գնահատմամբ, «միջին բուժաշխատող» հասկացությունը ընդգրկում է «դեղագործ», «բուժքույր», «ավագ բուժքույր» և այլ կոնկրետ մասնագիտական գուծունեություն իրակաանցնող անձանց:

Ելնելով վերոգրյալից, ոչ նպատակահարմար է Նախագծի 1-ին կետի նոր բաժնով սահմանված 63.10-րդ կետում նշված պաշտոնի անվանման փոխարեն սահմանել որոշակի մասնագիտական գուծունեության հավաքական, այլ ոչ թե կոնկրետ անվանումը:

	3. Նախագծի 2-րդ կետում «հրապարակման օրվան հաջորդող օրը» բառերն անհրաժեշտ է փոխարինել «հրապարակմանը հաջորդող օրվանից» բառերով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասի դրույթը, համաձայն որի՝ «նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես»:
	Ընդունվել է

	12. ՀՀ վարչապետի աշխատակազմի քաղաքացիական ծառայության գրասենյակ
	20.05.2024թ.

	
	№ 02/09.10/17756-2024

	Պետական պահպանության ծառայության (այսուհետ՝ նաև Ծառայություն) կողմից Քաղաքացիական ծառայության գրասենյակ (այսուհետ՝ Գրասենյակ) կարծիքի ուղարկված Նախագծի վերաբերյալ Գրասենյակը ներկայացրել է իր դիտարկումները, որոնց մի մասը ընդունվել է։ Ստորև ներկայացվում են այն դիտարկումները, որոնք Գրասենյակը վերահաստատում է։  


Որոշման «Ընդհանուր մասնագիտություններ» բաժնում նախատեսված  պաշտոնները վերաբերելի են բոլոր պետական մարմիններին, այդ թվում՝ Պետական պահպանության ծառայությանը (այսուհետ՝ Ծառայություն), հետևաբար այդ պաշտոնները նոր բաժնում նախատեսելու անհրաժեշտություն չկա։

Հիմնավորման մեջ նշվում է նաև, որ Ծառայության կառուցվածքային ստորաբաժանումների  հիմնական խնդիրների և գործառույթների իրականացման գործում օժանդակելու համար նախատեսվում է որոշ պաշտոններ համալրել քաղաքացիական աշխատանք կատարող անձանցով և այդ մոտեցումը պայմանավորված է որոշակի ոլորտում մասնագիտական փորձ ունեցող անձանց զինվորական ծառայության անցնելու համար օրենսդրությամբ սահմանված պահանջներին չբավարարելու պատճառով զինվորական ծառայության ընդունելու անհնարինությամբ, մեկ այլ դեպքում էլ՝ նախատեսվում է այդ պաշտոնները համալրել տվյալ բնագավառում մեծ փորձ ունեցող և երկարամյա ծառայության կենսաթոշակի անցած նախկին զինծառայողներով: Այս առումով Գրասենյակն առաջարկել է հիմնավորման մեջ մանրամասն նկարագրել համապատասխան պաշտոնների անվանումները և գործառույթները դրանց վերաբերյալ կարծիք հայտնելու նպատակով։ Բացի այդ, առաջարկվել է Նախագծում հաշվի առնել այլ պետական մարմինների համար նախատեսված բաժիններում ներառված համանուն պաշտոնների համար Կառավարության 2014 թվականի հուլիսի 3-ի N 737-Ն որոշմամբ (այսուհետ՝ Որոշում) սահմանված գործակիցները:

Այս առումով գտնում ենք, որ Նախագծի հիմնավորման մեջ ներկայացված պաշտոնների (բժիշկ, ավագ բուժքույր, բուժքույր, պրովիզոր, դեղագործ, ավագ հաշվապահ, թարգմանիչ, գլխավոր մասնագետ, առաջատար մասնագետ, ավագ մասնագետ, դասախոս, մասնագետ՝ հրաձգարանի, հրահանգիչ՝ մարզական) գործառույթների նկարագրությունը չի հիմնավորում «Պետական պահպանության ծառայություն» բաժնում համապատասխան պաշտոնների սահմանման անհրաժեշտությունը։

Օրինակ՝ դասախոսի պաշտոնի համար որպես հիմնավորում ներկայացվում է պետական պահպանության բնագավառի մասնագետների պատրաստման, ծառայողների վերապատրաստման և որակավորման բարձրացման համար անհրաժեշտ նոր մասնագիտական հմտությունների և ունակությունների զարգացումը և հետագա շարունակական կատարելագործումը,  ինչի համար Ծառայությունում նախատեսվում է կազմավորել ուսումնական կենտրոն։  Վերոգրյալի համատեքստում առաջարկում ենք պետական պահպանության բնագավառի մասնագետների պատրաստման, ծառայողների վերապատրաստման և որակավորման բարձրացման ապահովման գործընթացում շեշտը դնել գնումների գործընթացով նշված ծառայությունների ձեռքբերման վրա, ինչպես որ նախատեսված է պետական ծառայությունների մեծ մասի՝ այդ թվում քաղաքացիական ծառայության համակարգում վերապատրաստման ծառայությունների ձեռքբերման դեպքում։ Մյուս կողմից էլ դասախոսի պաշտոն կարող է նախատեսվել ուսումնական հաստատության առկայության պարագայում։ Բացի այդ, պարզ չէ, թե ինչ սկզբունքով են որոշվել պաշտոնների անվանումները (ավագ մասնագետ, առաջատար մասնագետ) և որոնք են այդ պաշտոններին ներկայացվող պահանջների տարբերությունները, ինչպես նաև նրանց վերապահվող գործառույթները (օրինակ՝ գնումների գործընթացի կազմակերպման ժամանակ)։

Նախագծով առաջարկվող տեղեկատվական շտեմարանների ադմինիստրատորի և տեղեկատվական տեխնոլոգիաների պատասխանատուի պաշտոնները նախատեսված են միայն Պետական եկամուտների կոմիտեում և սոցիալական ոլորտում, որտեղ համապատասխան մասնագետները պատասխանատու են անձնավորված հաշվառման տեղեկատվական բազայի շահագործման և սպասարկման համար: Հետևաբար «Պետական պահպանության ծառայություն» բաժնում այդ պաշտոնները չեն կարող նախատեսվել, սակայն մարմինը կարող է կիրառել «Ընդհանուր մասնագիտութուններ» բաժնում նախատեսված տեղեկատվական տեխնոլոգիաների համակարգողի, համակարգչային ցանցերի ադմինիստրատորի պաշտոնները: Ընդ որում, Նախագծին կից ներկայացված ամփոփաթերթում նշված է, որ Գրասենյակի  կողմից ներկայացված այս առաջարկությունը ընդունվել է, սակայն հիշյալ պաշտոնները առկա են Նախագծում։
	Ընդունվել է
«Ընդհանուր մասնագիտություններ» բաժնում նախատեսված  պաշտոնները նոր «Պետական պահպանության ծառայություն» բաժնում չեն նախատաեսվել:

«Բժիշկ, ավագ բուժքույր, բուժքույր, պրովիզոր, դեղագործ, ավագ հաշվապահ, թարգմանիչ, գլխավոր մասնագետ, առաջատար մասնագետ, ավագ մասնագետ, դասախոս, մասնագետ՝ հրաձգարանի, հրահանգիչ՝ մարզական» պաշտոնների սահմանման անհրաժեշտությունը ներկայացված է Նախագծի հիմնավորմամբ:

Նախագծով ներկայացված պաշտոնների անվանումները որոշվել են ինչպես ՀՀՀ կառավարության 2014 թվականի հուլիսի 3-ի N 737-Ն, այնպես էլ ՀՀ էկոնոմիկայի նախարարի 19.09.2013 թ. N 872-Ն և 19.09.2013 թ. N 873-Ն հրամաններով հաստատված դասակարգիչներում պաշտոնների անվանումների հաշվառմամբ:
Ինչ վերաբերվում է տեղեկատվական շտեմարանների ադմինիստրատորի և տեղեկատվական տեխնոլոգիաների պատասխանատուի պաշտոններին, որոնք նախատեսված են միայն Պետական եկամուտների կոմիտեում և սոցիալական ոլորտում, որտեղ համապատասխան մասնագետները պատասխանատու են անձնավորված հաշվառման տեղեկատվական բազայի շահագործման և սպասարկման համար, ապա դրանք Նախագծից հանվել են: Փոխարենը Նախագծում ավելացվել է միայն «ավագ համակարգող՝ տեղեկատվական տեխնոլոգիաների» պաշտոնը 3.00 գործակցով՝ հաշվի առնելով, որ Որոշման «Ընդհանուր մասնագիտություններ» բաժնում առկա է «համակարգող՝ տեղեկատվական տեխնոլոգիաների» պաշտոնը 2.75 գործակցով: 



